
“Стандартчилал, тохирлын үнэлгээний тухай” Монгол Улсын хуулийн дагуу энэхүү
стандартыг бүрэн, эсвэл хэсэгчлэн хэвлэх, олшруулах эрх нь гагцхүү СХҮТ

ӨМНӨХ ҮГ

“Стандартчилал, тохирлын үнэлгээний тухай“ Монгол Улсын хуулийн дагуу улсын
хэмжээнд стандартчиллын ажлыг хэрэгжүүлэх нэгдсэн арга зүйг олон улсын
нийтлэг жишигт нийцүүлэх зорилгоор Монгол Улсын стандартчиллын тогтолцооны
стандартуудыг Стандартчилал, Хэмжилзүйн Үндэсний Зөвлөл (СХҮЗ)-өөс батлан
гаргасан юм.
Эдгээр стандартыг Стандартчилал, Хэмжилзүйн Үндэсний Төв (СХҮТ)-ийн
Стандартчилал, тохирлын үнэлгээний бодлогын газраас дахин хянан
боловсруулсан болно. 
Монгол Улсын стандартчиллын тогтолцооны  стандарт нь:

1) MNS 1-1 : 2006 Монгол Улсын стандартчиллын тогтолцоо. 1-р Хэсэг: Техникийн
ажлын журам; 

2) MNS 1-2: 2006 Монгол Улсын стандартчиллын тогтолцоо. 2-р Хэсэг: Стандартын
бүтэц ба боловсруулах дүрэм гэсэн хоёр хэсгээс бүрдэнэ.

Эдгээр стандарт нь MNS 1-1:2000, MNS 1-2:2000, MNS 1-3:2000 тоот
стандартуудыг  хүчингүй болгож, орлох юм.

Энэ  стандартын ерөнхий хүрээг хадгалсан боловч, 2000 оны стандартаас бүтэц
бичлэгийн зарим зүйл, заалтыг нэлээд өөрчилсөн. Энэ стандарт нь стандартын
төсөл боловсруулах, олон улсын ба бүс нутгийн  стандартыг үндэсний  болгох, 
улсын стандартад  үзлэг  хийх, өөрчлөлт оруулах, хянах арга зүйд  хамаарна.    

“Стандартын бүтэц ба боловсруулах дүрэм”  хэсэг нь Монгол Улсын
стандартчиллын  зарим онцлогийг тусгаснаас  ерөнхий утга  агуулгаараа  
“ОУСБ/ОУЦТК-ын Удирдамж. 2-р хэсэг: Олон улсын стандартын бүтэц ба
боловсруулах дүрэм” - тэй нийцэж  байгаа болно.    

Энэ стандартыг СХҮТ-ийн ахлах мэргэжилтэн Б.Ундраа боловсруулж СТҮБГ-ын
дарга Г.Гантөмөр, ахлах менежер О.Намжил нар хянасан бөгөөд Удирдлага ба
тохирлын үнэлгээний стандартчиллын техникийн хорооны хурлаар хэлэлцэн
зөвшилцөлд хүрсэн тул СХҮЗ-ийн хуралдаанаар батлуулсан болно.


